
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া






লখা চলে ছাতা মাথায়

  গৌরী ক’নের বর-

ভ্যাঙ ড্যাঙাড্যাঙ বাদ্যি বাজে,

চড়কডাঙায় ঘর।







ভাগু মালী লাউডাঁটাতে

  ভরেছে তার ঝাঁকাটা,

কামার পিটোয় দুম্দুমিয়ে

  গােরুর গাড়ির চাকাটা।

মাঠের পারে ধক্ধকিয়ে

  চলতি গাড়ির ধোঁওয়াতে

আকাশ যেন ছেয়ে চলে

  কালাে বাঘের রোঁওয়াতে

কাঁসারিটা বাজিয়ে কাঁসা

  জাগিয়ে দিল গলিটা—

গিন্নিরা দেয় ছেঁড়া কাপড়

  ভর্তি করে থলিটা।

ভিজে চুলের ঝুঁটি বেঁধে

  বসে আছেন সেজো বউ,

মােচার ঘণ্ট বানাতে সে

  সবার চেয়ে কেজো বউ।

		 এই পাতা শেষ সম্পাদিত হয়েছে ১৬:১৮টার সময়, ২৩ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

